
Վ. Բրյուսովի անվան պետական համալսարանը (այսուհետ՝ ԲՊՀ) շարունակաբար իրականացնում է հարցումներ իր 
շրջանավարտների շրջանում՝ նրանց մասին հավաքագրելով տվյալներ: Հարցումների միջոցով նաև վեր են հանվում նրանց 
կարծիքներն ու առաջարկությունները ԲՊՀ-ի կողմից իրականացված կրթական և այլ ծառայությունների վերաբերյալ:  

2022 թ. ԲՊՀ-ն իրականացրել է հարցում 2018-2022 թթ. ժամանակահատվածում ԲՊՀ-ն ավարտած շրջանավարտների 
շրջանում (ընդհանուր թիվը՝ 3747)՝ նրանց աշխատանքային զբաղվածության վերաբերյալ տվյալները թարմացնելու և 
հավաքագրելու նպատակով: Հարցման արդյունքների համաձայն՝ իրենց աշխատանքային զբաղվածության վերաբերյալ 
հստակ տվյալներ տրամադրած շրջանավարտների (1869 շրջանավարտ) մեծ մասը՝ 80%-ը (1499 շրջանավարտ), 
աշխատում է, և զգալի փոքր թիվ են կազմում չաշխատող շրջանավարտները՝ 20% (370 շրջանավարտ)1: Հարցմանը 
մասնակցած շրջանավարտների զբաղվածության թվային և տոկոսային ցուցանիշները ներկայացված են Գծապատկեր 1-ում. 

 

ԳԾԱՊԱՏԿԵՐ 1. ԲՊՀ ՇՐՋԱՆԱՎԱՐՏՆԵՐԻ ԶԲԱՂՎԱԾՈՒԹՅԱՆ ՏՈԿՈՍԱՅԻՆ ՑՈՒՑԱՆԻՇՆԵՐ 

 
 
Հարցման միջոցով ԲՊՀ-ն նաև վեր է հանել աշխատող շրջանավարտների (1499) զբաղվածության ցուցանիշները՝ ըստ 

մասնագիտական և ոչ մասնագիտական ոլորտների: Այսպես՝ աշխատող շրջանավարտների մեծ մասը՝ 52 %-ը (783 
շրջանավարտ), կատարում է մասնագիտական աշխատանք, իսկ 48 %-ը  (716 շրջանավարտ)՝ ոչ մասնագիտական կամ 
                                                           
1 Հարցմանը մասնակցած ոչ բոլոր շրջանավարտներն են կարողացել կամ ցանկացել տրամադրել իրենց աշխատանքային զբաղվածության 
վերաբերյալ տեղեկություն: Մասնավորապես՝ այդ մասնակիցների զբաղվածության ցուցանիշները հնարավոր չի եղել դուրս բերել՝ պայմանավորված 
տարբեր օբյեկտիվ գործոններով՝ երկրից բացակայում, կոնտակտային տվյալների փոփոխություն կամ բացակայություն, զբաղվածության վերաբերյալ 
տվյալներ տրամադրելու մերժում և այլն: Հետևապես, նշված տոկոսային հարաբերակցությունը վերաբերում է 1869 շրջանավարտների թվին:  

80% 

20% 

Աշխատող շրջանավարտներ 

Չաշխատող շրջանավարտներ 

հարակից ոլորտներում, ինչն ընդհանուր առմամբ դրական ցուցանիշ է: Աշխատող շրջանավարտների զբաղվածության 
ցուցանիշներն ըստ մասնագիտական և ոչ մասնագիտական ոլորտների ներկայացված են Գծապատկեր 2-ում. 

ԳԾԱՊԱՏԿԵՐ 2. ԱՇԽԱՏՈՂ ՇՐՋԱՆԱՎԱՐՏՆԵՐԻ ԶԲԱՂՎԱԾՈՒԹՅԱՆ ՏՈԿՈՍԱՅԻՆ ՑՈՒՑԱՆԻՇՆԵՐԸ՝  
ԸՍՏ ՄԱՍՆԱԳԻՏԱԿԱՆ ԵՎ ՈՉ ՄԱՍՆԱԳԻՏԱԿԱՆ ՈԼՈՐՏՆԵՐԻ 

 

 
 
Այսպիսով, 2022 թ. ԲՊՀ-ի կողմից իրականացված՝ 2018-2022 թթ. շրջանավարտների հարցման արդյունքների 

վերլուծությունը ցույց է տալիս, որ շրջանավարտների մեծամասնությունն աշխատում է, ընդ որում՝ մեծամասնություն են 
կազմում նաև իրենց մասնագիտությամբ աշխատողները: Նշված ցուցանիշներից կարելի է եզրակացնել, որ ԲՊՀ-ում 
իրականացվող մասնագիտական կրթությունը բավարարում է աշխատաշուկայի արդի պահանջները, և բուհում 
իրականացվող կրթական ծրագրերի բազմազանությունը (ըստ մասնագիտությունների) ևս կարևոր գործոն է 
աշխատաշուկայի տարբեր հատույթներում բուհի շրջանավարտների մասնագիտական զբաղվածության ապահովման 
համար: ԲՊՀ-ն շարունակելու է համալրել իր շրջանավարտների տվյալները, ամրապնդել նրանց հետ հետադարձ կապն ու 
համագործակցությունը, ինչպես նաև բարելավել առկա կրթական ծրագրերն ու մշակել նորերը՝ հաշվի առնելով 
աշխատաշուկայի փոփոխվող պահանջները և հետամուտ լինելով մասնագիտական ոլորտների զարգացման միտումներին: 

52% 

48% 
Մասնագիտական ոլորտ 

Ոչ մասնագիտական/հարակից ոլորտ 


